
Sot, më datë 23.12.2025, Këshilli i Lartë Gjyqësor zhvilloi Mbledhjen Plenare të radhës, në të cilën shqyrtoi çështjet si më poshtë:

Këshilli vendosi për caktimin e gjyqtarit për gjykimin e çështjes gjyqësore të veçantë në një gjykatë tjetër, të ndryshme nga ajo ku ushtron

funksionin në mënyrë të përhershme.

Këshilli miratoi vendimet përkatëse për caktimin në skemën e delegimit të gjyqtarëve z. Taulant Banushi  dhe znj. Antonela Prendi, si dhe

caktimin e gjyqtarëve së skemës së delegimit në Gjykatën e Apelit të Juridiksionit të Përgjithshëm.

Këshilli vendosi për një ndryshim në vendimin nr. 724, datë 07.12.2023 të Këshillit të Lartë Gjyqësor “Për rindarjen me short të çështjeve

gjyqësore”.

Gjithashtu, Këshilli miratoi vendimin për organizimin dhe funksionimin e mbledhjes së kryetarëve të gjykatave.

Këshilli miratoi vendimet për transferimin e gjyqtareve znj. Entela Gjoni dhe znj. Merita Karaj në Gjykatën e Shkallës së Parë të Juridiksionit të

Përgjithshëm Tiranë, për dy pozicione të lira në fushën e së drejtës civile.

Këshilli vendosi për një ndryshim në listën e kandidatëve për magjistratë dhe gjyqtarëve udhëheqës të caktuar me vendimin e Këshillit të

Lartë Gjyqësor nr. 527, datë 29.07.2025.

Më tej, Këshilli vendosi për komandimin e gjyqtarit z. Ligoraq Toshi në pozicionin e nëpunësit përgjegjës për vlerësimin, në Njësinë e

Vlerësimit Etik dhe Profesional të Gjyqtarëve, pranë Këshillit të Lartë Gjyqësor.

Këshilli vendosi për përfundimin e procedurës së ngritjes në detyrë në Gjykatën e Posaçme të Shkallës së Parë për Korrupsionin dhe Krimin

e Organizuar, për pozicionin e lirë të shpallur me vendimin nr. 501, datë 21.11.2022, të Këshillit të Lartë Gjyqësor, për kandidaten znj. Oltiona

Goxha.      

Këshilli vendosi për miratimin e procesverbaleve të mbledhjes së Këshillit të Lartë Gjyqësor të datës 29.10.2025.

Në përfundim, Këshilli vendosi për kualifikimin e kandidatit z. Kushtrim Elezaj, për në formimin fillestar në Shkollën e Magjistraturës, për

magjistrat, profili gjyqtar, për vitin akademik 2025-2026.

